
　〈靖民眞儒者事業也論薦之嘗在福建長汀建學作人斥公田供廩餼文風丕振〉

元李廉〈行簡吉安安福人嘗著春秋㑹通二十卷兩魁鄕薦擢至正壬午進士歷隆興錄事攺知信豐〉

　〈敎民習射立保伍法紅巾至民曰盍避之行簡曰吾爲國家守此土焉有㓂至而避之者乎乃倡率諸吏〉

　〈民禦之竟遇害事聞䕃其子敬嗣職誓復讎亦死于賊邑人立𩀱節祠祀之〉

國朝李子昭〈北平人洪武十四年丞信豐慈祥愷悌愛民如子凡催科督責惟務寛恤民遭兵燹〉

　〈差繁賦重逋逃别境議蠲租賦自是民安其業肖像立祠祀之〉

　興國

宋程珦〈河南人慶暦中知縣事民有姦豪造贗劵者立訊之人以爲神累官大中大夫旣卒文彥博輩〉

　〈表其淸節詔賜帛給葬二子灝頥嘗隨宦從濓溪逰今學宫有三程祠祀之〉雷豐〈旴江人淳熈中〉

　〈知縣勤政興學士變其習民懷其惠立生祠祀之〉莊夏〈福建永春人進士慶元五年判縣簿興學〉

